
CONVENIO DE COLABORACION ENTRE A CONSELLERIA DE PROMOCION DO EMPREGO E
IGUALDADE E CARITAS DIOCESANA DE SANTIAGO DE COMPOSTELA PARA O
DESENVOLVEMENTO DE ACCIONS DE INFORMACION, PREVENCION E SENSIBILIZACION EN
MATERIA DE VIOLENCIA SEXUAL E TRATA CON FINS DE EXPLOTACION SEXUAL, ASi COMO
DE APOIO AS SUAS VIiTIMAS, PREFERENTEMENTE ENTRE MULLERES INMIGRANTES,
RESIDENTES NA COMUNIDADE AUTONOMA DE GALICIA

REUNIDOS

Dunha banda, M? Jesls Lorenzana Somoza, Conselleira de Promociéon do Emprego e
Igualdade, actuando en nome e representacion da Xunta de Galicia, en virtude do Decreto
60/2022, do 15 de maio, polo que se nomean os titulares das vicepresidencias e consellerias
da Xunta de Galicia, no exercicio das facultades que lle confire o artigo 34 da Lei 1/1983, do
22 de febreiro, reguladora da Xunta e da sua presidencia.

E doutra parte, José Anuncio Mourifio Rafid, que actia en nome e representacion de Caritas
Diocesana de Santiago de Compostela (NIF R-1500053B), na sua calidade de director da
entidade, polo nomeamento do Excmo. e Rvdmo. bispo da Didcese de Santiago de
Compostela de data 1 de setembro de 2018.

Todas as partes recofiécense a sla capacidade para obrigarse e conveniar e,
EXPONEN
Primeiro

Que a Comunidade Auténoma de Galicia ostenta competencias exclusivas en materia de
asistencia social, de conformidade co disposto no artigo 27.23 do Estatuto de Autonomia de
Galicia (Lei Organica 1/1981, do 6 de abril), e nos Reais Decretos de Transferencia 2411/1982,
do 24 de xullo e 534/1984, do 25 de xaneiro.

Segundo

Que a Conselleria de Promocién do Emprego e Igualdade, a través da Secretaria Xeral da
Igualdade, ten entre as stias competencias impulsar as actuacidns conducentes & promocion
da igualdade e & eliminacion da discriminaciéon entre mulleres e homes, asi como a
eliminacion da violencia de xénero nos termos establecidos na Constitucidon, no Estatuto de
Autonomia de Galicia, no Decreto lexislativo 2/2015, do 12 de febreiro, polo que se aproba o
texto refundido das disposicions legais da Comunidade Auténoma de Galicia en materia de
igualdade, na Lei 11/2007, do 27 de xullo, galega para a prevencidén e o tratamento integral da
violencia de xénero, modificada pola Lei 12/2016, do 22 de xullo, e na demais lexislacion
aplicable na materia.

Que a Lei 11/2007, galega para a prevencion e o tratamento integral da violencia de xénero,
modificada pola Lei 12/2016, do 22 de xullo, recolle no seu artigo 3 que tanto a violencia
sexual como a trata de seres humanos con fins de explotacién sexual son formas de
violencia de xénero.

Ademais, establece no seu artigo 6 que o departamento competente en materia de
igualdade, en coordinacion cos restantes departamentos da Xunta de Galicia, porad en
marcha de xeito periddico, campafias de informaciéon e sensibilizacion que tefian como
obxectivo mudar os estereotipos sexistas, e que incidan no rexeitamento social sobre todas
as formas de violencia de xénero.

E no seu artigo 7.2 disp6n que o departamento competente en materia de Igualdade
establecerd axudas econdmicas destinadas a que o movemento asociativo en Galicia
desenvolva actividades que promovan a prevencion e a erradicacion da violencia de xénero.

Cuarto

Que a proporcion de mulleres estranxeiras en Espafia vitimas de violencia de xénero, e
especificamente de violencia sexual e trata, ao igual que a proporcidn de agresores
estranxeiros supdn unha sobre-representacion respecto ao peso demografico de mulleres e
vardns estranxeiros en Espafa.

Quinto

Que entre as causas que axudan a analizar a orixe desta situacion atépanse por un lado as
referencias sobre a desigualdade entre homes e mulleres mais manifestas nalgins dos
lugares de procedencia dunha parte da poboacidn estranxeira, o que motiva que o recurso a
violencia se revista de lexitimidade e normalidade para os agresores, e tamén para as
vitimas, e por outro, as especiais circunstancias nas que se atopan en moitas ocasions as
mulleres estranxeiras, o que orixina unha inseguridade e dificultade superior & das mulleres
espafiolas a hora de romper coa espiral de violencia.

Sexto

Que a entidade Caritas Diocesana de Santiago de Compostela esta inscrita no rexistro de
entidades prestadoras de servizos sociais co nimero E-137, e forma parte da Rede Galega
contra a Trata.

A dita entidade ten unha acreditada experiencia no desenvolvemento de programas de
atencion a vitimas de violencia de xénero, preferentemente inmigrantes.

Sétimo

Que a concesion directa da subvencion a través deste convenio se efectuara ao abeiro dos
artigos 19.4.c) e 26 da Lei 9/2007, do 13 de xufio, de subvenciéns de Galicia, e o artigo 40 do

Decreto 11/2009, do 8 de xaneiro, polo que se aproba o regulamento da Lei 9/2007, na que se
prevé a posibilidade de excepcionar do réxime ordinario de concorrencia competitiva en base
ao caracter singular das subvencions e razéns de interese publico, social e humanitario, cal é
0 caso no que o interese prioritario é poder realizar accions de informacién, prevencion,
sensibilizaciéon da violencia sexual e trata, preferentemente entre mulleres inmigrantes, a
través das entidades que forman parte da Rede galega contra a trata, todas elas con
acreditada experiencia nesta tematica.

As actuacidns previstas ao amparo deste convenio de colaboracién son complementarias e
non coincidentes coas realizadas en virtude da subvencién a entidades de iniciativa social sen
animo de lucro para o desenvolvemento de proxectos de atencion social integral dirixidos a
persoas en situacion de explotacion sexual, preferentemente inmigrantes, e/ou vitimas de
trata de seres humanos con fins de explotacidon sexual e/ou laboral, na Comunidade
Autonoma de Galicia, convocadas pola Resolucion da Secretaria Xeral da Igualdade do 21 de
decembro de 2021. As actuaciéns obxecto deste convenio non poden ser subvencionadas pola
indicada convocatoria debido & natureza dos fondos que financian esas axudas (fondos
REACT-UE no marco do programa operativo FSE Galicia 2014-2020 ), que esixen a
identificacién nominativa de cada unha das mulleres participantes nos ditos proxectos de
atencion social integral, pero que se amosan de enorme importancia na prevencién da
violencia sexual e a trata entre a poboacion inmigrante.

O financiamento deste convenio efectiase cos fondos finalistas procedentes do Estado,
aprobados na Conferencia Sectorial de 2022, nos que se prevé expresamente o apoio a
mulleres vitimas de violencia sexual. Os contextos nos que viven e nos que son detectadas
moitas das vitimas de trata e de explotacidn sexual (clubes, pisos ou rua) imposibilitan, na
meirande parte das ocasions, a sua identificacion, ao que se engade a situacién
administrativa irregular na que se atopan moitas delas, o que as coloca nunha situacion de
maxima vulnerabilidade que lles impide o acceso a servizos normalizados, tanto de
informacién como de apoio, incluidas axudas econdmicas directas para cubrir as suas
necesidades basicas e puntuais (alimentacion, vivenda ou gastos médicos).

Por todo o exposto, as partes comparecentes, na representacion que ostentan, acordan
asinar o presente convenio de colaboracién en base as seguintes

CLAUSULAS
PRIMEIRA.- OBXECTO

O obxecto deste convenio é establecer as condicions polas que se rexera a colaboracion
entre a Conselleria de Promocion do Emprego e Igualdade, a través da Secretaria Xeral da
Igualdade, e a entidade Caritas Diocesana de Santiago de Compostela, para o
desenvolvemento de acciéons de informacion, prevencion e sensibilizacion en materia de
violencia sexual e trata con fins de explotacion sexual, asi como de apoio &s suas vitimas,
preferentemente entre mulleres inmigrantes, residentes na Comunidade Auténoma de

Galicia.

A sua finalidade principal é contribuir @ transmisidn de valores igualitarios e & ruptura de
estereotipos de xénero, fundamentalmente entre as mulleres inmigrantes, asi como accions
de informacién, a través de todas as vias que favorezan o cofiecemento dos recursos e
servizos existentes para a atenciéon as vitimas da violencia sexual e trata con fins de
explotacion sexual, realizando a maxima difusiéon dos mesmos entre a poboacidn inmigrante,
asi como prestar apoio directo as vitimas, incluidas axudas econdmicas directas para cubrir
as suas necesidades basicas e puntuais.

SEGUNDA.-COMPROMISOS DAS PARTES

a) A Conselleria de Promocion do Emprego e Igualdade, a través da Secretaria xeral da
Igualdade, comprométese a facilitar o material informativo e de sensibilizaciéon sobre
violencia de xénero, incluida a violencia dirixido a mulleres inmigrantes preciso @ entidade
Caritas Diocesana de Santiago de Compostela, asi como a pofier 4 sta disposicion persoal
técnico especializado para a coordinacién conxunta das actuaciéons de informacion,
prevencion e sensibilizacion.

b) A entidade Caritas Diocesana de Santiago de Compostela comprométese a desenvolver
accions especificas de informacidn, sensibilizacion, prevencién da violencia sexual e trata con
fins de explotacion sexual, e apoio as vitimas destas violencias, preferentemente entre
mulleres inmigrantes, residentes na Comunidade Auténoma de Galicia.

TERCEIRA .- ORZAMENTO

Para sufragar os gastos derivados do presente convenio, a Secretaria Xeral da Igualdade
aboara 4 entidade Caritas Diocesana de Santiago de Compostela a cantidade maxima de
doce mil euros (12.000 euros), con cargo a aplicacién orzamentaria 11.02.313D.481.1 (cédigo
de proxecto 2012 00931) dos orzamentos xerais da Comunidade Auténoma de Galicia para o
ano 2022.

A entidade destinara as achegas feitas pola Secretaria Xeral da Igualdade da Conselleria de
Promocién do Emprego e Igualdade, a sufragar os gastos correntes derivados das accidns
desenvolvidas no marco deste convenio.

De non xustificaren o importe total da subvencion concedida, e sempre e cando se acadase a
sua finalidade, a Secretaria Xeral da Igualdade da Conselleria de Promocién do Emprego e
Igualdade minorara a sua achega proporcionalmente ao importe xustificado.

CUARTA. GASTOS SUBVENCIONABLES

De acordo co previsto no artigo 29 da Lei 9/2007, do 13 de xufio, de subvencions de Galicia,
consideraranse subvencionables os gastos que, sen admitir dubida, respondan a natureza da
actividade subvencionada e que sexan realizados e pagados entre o 1 de xaneiro de 2022 e 0
30 de novembro de 2022. En ningun caso o custe de adquisicién dos gastos subvencionables

poderd ser superior ao valor de mercado.

Os gastos destinados ao desenvolvemento de acciéns de informacién, prevencién e
sensibilizacion en materia de violencia sexual e trata con fins de explotacién sexual non
podera ser inferior ao 25% do importe do convenio.

Tamén seran subvencionables os gastos de persoal da entidade vinculados directamente ao
desenvolvemento das actividades obxecto deste convenio e que non poderan superar o 25%
do importe do convenio.

QUINTA. XUSTIFICACION E PAGAMENTO

A xustificacion dos gastos e o seu pagamento realizarase a través de conta xustificativa nos
termos establecidos na Lei 9/2007, do 13 de xufio, de subvencidons de Galicia e no do Decreto
11/2009, do 8 de xaneiro, mediante a presentacion da seguinte documentacion:

a) Memoria de actuacion, subscrita polo érgano competente da entidade, xustificativa
do cumprimento das condiciéns impostas na concesion da subvencién, con indicacion das
actividades realizadas, numero de persoas usuarias ata a data, e dos resultados obtidos.
Como anexo a dita memoria deben achegar unha ficha cuantitativa sequndo o modelo
facilitado pola Secretaria Xeral da Igualdade. Asi mesmo remitirase a dita memoria co anexo
en formato editable.

b) Mostra de todos os materiais elaborados ao abeiro do convenio, nos que deben
figurar os logos da Xunta de Galicia, Ministerio de Igualdade e Xacobeo 21-22.

c) Certificacidon expedida polo érgano competente da entidade, dos gastos realizados,
con identificacion dos acredores cos seus NIF, o nimero de factura ou recibin no caso das
axudas directas, concepto, importe, porcentaxe imputada ao convenio e importe imputado
ao convenio.

d) Facturas ou documentos de valor probatorio equivalente no trafico xuridico mercantil
ou con eficacia administrativa, incorporados na relacién 4 que se fai referencia no paragrafo
anterior e a documentacion acreditativa do pagamento. Acompafiarase unha declaracion
asinada polo 6rgano competente da entidade indicando que as facturas orixinais estan en
poder da entidade.

A xustificacion do pagamento farase mediante xustificantes bancarios (xustificante de
transferencia bancaria, xustificante bancario de ingreso de efectivo por portelo, certificacion
bancaria, etc., no caso de pagamento; no caso de pagamentos mediante cheque bancario,
que serd sempre nominativo, xuntarase a este a copia do extracto bancario onde figure o
cargo en conta do dito cheque) en que consten o nimero de factura obxecto de pagamento,
a identificacién da persoa pagadora e da destinataria do pagamento, que debera coincidir
coa persoa, empresa ou entidade que emite a factura. No caso de que un xustificante de
pagamento inclUa varias facturas, deberan identificarse no documento do pagamento as
facturas das que é obxecto.

Dada a especial vulnerabilidade e situacién das persoas destinatarias finais (vitimas de
violencia sexual e trata con fins de explotacidn sexual) para a xustificacién dos pagamentos
das axudas econdémicas directas aceptarase a xustificacion do pagamento mediante recibin,
que terd caracter excepcional, e s6 sera admisible para gastos por importes inferiores a
1.000 euros , e s6 para aqueles casos nos que se xustifique a imposibilidade do pagamento
mediante transferencia bancaria ou cheque nominativo.

As axudas econdmicas directas teran unha contia maxima subvencionable de 1.000 € por
persoa.

Ademais a xustificacion das axudas econdmicas de emerxencia concedidas acreditarase
cunha certificacion da entidade por cada persoa beneficiaria, na que se faga constar que os
ditos gastos foron realizados pola entidade con cargo a este convenio e que incluira os datos
da persoa ou persoas beneficiarias da axuda, o importe da axuda e a finalidade da dita axuda,
especificando a necesidade que se pretende cubrir, e un recibin asinado pola beneficiaria, no
que consten os seus datos(nome, apelidos e documento identificativo) o importe e a
finalidade da axuda (alugueiro, alimentacion, ...).

No caso de imposibilidade de aboamento da axuda mediante transferencia bancaria
achegarase un informe asinado tanto pola beneficiaria como pola persoa responsable da
entidade que xustifique suficientemente as causas que motivan a imposibilidade do
pagamento mediante transferencia bancaria ou cheque nominativo.

Tamén deberdn achegarse os xustificantes dos gastos realizados (facturas, tikets...), agds
casos moi excepcionais que deberan xustificar suficientemente a imposibilidade de achegalos
a través dun informe asinado pola beneficiaria e a persoa responsable da entidade no que se
indique o motivo que imposibilita achegar os ditos xustificantes.

Os gastos de persoal xustificaranse mediante as néminas, acompafiadas dos seguros sociais
e da retencidén a conta do imposto do IRPF xunto cos xustificantes bancarios que acrediten os
seus pagamento.

Cando formen parte da conta xustificativa documentos de gastos que conleven ingresos a
conta do IRPF ou cotas por seguros sociais liquidables con posterioridade a data de
xustificacion, o importe destes ingresos ou cotas considerarase xustificado coa presentacion
do documento de gasto (factura ou documento equivalente) no que se reflicta o importe da
retencién ou cotizaciéon devengadas na data de xustificacidn, quedando a entidade obrigada a
presentar os documentos acreditativos da sua liquidez nos dez dias seguintes ao remate dos
prazos legalmente establecidos para o seu ingreso no periodo voluntario; en todo caso a dita
presentacidn tera como data limite o derradeiro dia do mes seguinte ao ultimo trimestre do
exercicio da vixencia deste convenio.

e) Declaracion responsable de non ter solicitado ou percibido outras axudas para a
mesma finalidade procedentes das distintas administraciéns publicas ou doutros entes
publicos ou privados, nacionais ou internacionais.

f) Declaracion responsable de estar ao dia no cumprimento das obrigas tributarias ou

fronte & Seguridade Social e de non ter pendente de pagamento ningunha outra débeda coa
Administracion publica da comunidade auténoma ou ben as certificacidns acreditativas de
estar ao dia no cumprimento das ditas obrigas.

A xustificacion comprendera os gastos realizados e pagados entre o 1 de xaneiro de
2022 e o 30 de novembro de 2022, e debera presentarse na Secretaria Xeral da
Igualdade con data limite do 2 de decembro de 2022. Non obstante, de acordo co
establecido no artigo 62 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvenciéns de Galicia, poderan realizarse
pagamentos & conta por un importe de ata o 80% da porcentaxe subvencionada,
correspondente aos pagamentos xustificados. Para o seu aboamento serd necesario
presentar a documentacién antedita, agds a memoria de actuacion.

De acordo co establecido no artigo 65.4.f) do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, de subvenciéns de Galicia, en relacion
cos artigos 62.3 e 67 do mesmo corpo legal, quedan exonerados da constitucion de garantias
os beneficiarios e as beneficiarias de subvencidns con cargo aos créditos orzamentarios
correspondentes ao capitulo IV, transferencias correntes, destinados a familias e institucidns
sen fins de lucro.

SEXTA.- TRAMITACION NA SEDE ELECTRONICA DA XUNTA DE GALICIA

A documentacion relativa & tramitacién deste convenio de colaboracion presentarase por
medios electrdnicos a través da sede electrdnica da Xunta de Galicia (https://sede.xunta.gal).
Para estes efectos empregarase o procedemento PROO4A, que ten por obxecto a
presentaciéon electrénica de solicitudes, escritos e comunicaciéns que non conten cun
sistema electronico especifico establecido na normativa reguladora de cada procedemento
nin cun modelo electrénico normalizado.

As persoas interesadas responsabilizaranse da veracidade dos documentos que presenten.
Excepcionalmente, a Administracion podera requirir a exhibicion do documento orixinal para
o cotexo da copia electrénica presentada.

No caso de que algun dos documentos que se van presentar de forma electrdnica supere os
tamafios maximos establecidos ou tefia un formato non admitido pola sede electrdnica da
Xunta de Galicia, permitirase a sua presentacion de forma presencial dentro dos prazos
previstos e na forma indicada no pardgrafo anterior. A informacion actualizada sobre o
tamafio maximo e os formatos admitidos pode consultarse na sede electrénica da Xunta de
Galicia.

SETIMA. NOTIFICACIONS

As notificaciéns practicaranse por medios electrénicos nos termos previstos na normativa
reguladora do procedemento administrativo comun.

As notificacions electronicas realizaranse mediante o Sistema de notificacion electrénica de
Galicia-Notifica.gal, dispofiible a través da sede electrénica da Xunta de Galicia
(https://sede.xunta.gal ).Este sistema remitird avisos de posta a disposicion das notificaciéns
a conta de correo e/ou teléfono mébil facilitados pola entidade. Estes avisos non teran, en
ningun caso, efectos de notificacion practicada e a sua falta non impedird que a notificacion
sexa considerada plenamente valida.

As notificacidns entenderanse practicadas no momento en que se produza o0 acceso ao seu
contido e entenderanse rexeitadas cando transcorresen dez dias naturais desde a posta a
disposicién da notificacion sen que se acceda ao seu contido.

Se o envio da notificacién electrénica non fose posible por problemas técnicos, practicarase
a notificacion polos medios previstos na normativa reguladora do procedemento
administrativo comun.

OITAVA. OBRIGAS

No desenvolvemento das actuacidns sinaladas neste convenio a entidade Caritas Diocesana
de Santiago de Compostela, adquire os seguintes compromisos e obrigas, sen prexuizo das
demais obrigas que resulten da normativa aplicable:

a) Desenvolver as actuacions recollidas na clausula primeira deste convenio, e que constitien
0 seu obxecto, e xustificar a realizacion da actividade e o cumprimento da finalidade que
determinou a concesion da subvencién, sen percibir ningunha remuneracion por parte das
persoas usuarias deste programa.

b) Realizar a divulgacién das actuaciéns segundo as instrucions que determine a Secretaria
Xeral da Igualdade e facer constar expresamente en toda a publicidade ou presentacién
publica que se realice a colaboracién técnica e financeira que presta a Xunta de Galicia-
Conselleria de Promocién do Emprego e Igualdade e o Ministerio de Igualdade-Delegacién do
Goberno contra a Violencia de Xénero, utilizando correctamente a identificacion da Xunta de
Galicia e do Ministerio citado.

c) Empregar a lingua galega en todas as actuaciéns derivadas do presente convenio,
incluindo a informacién en paxinas web. Non obstante o anterior, empregarase a lingua
castelan se esta é a elixida pola persoa interesada.

d) Facilitar toda a informacién que lle sexa requirida pola Intervencion Xeral da Comunidade
Autdénoma, o Tribunal de Contas e o Consello de Contas, no exercicio das stas funcidons de
fiscalizacién e control do destino das axudas.

e) Cumprir os requisitos para poder obter a condicion de beneficiaria ou entidade
colaboradora establecidos no artigo 10 da Lei 9/2007, do 13 de xufio, de subvencions de
Galicia e tamén debera cumprir o resto das obrigas recollidas no artigo 11 da devandita lei e
na Lei 38/2003, do 17 novembro, xeral de subvenciéns.

f) Comunicar & Secretaria Xeral da Igualdade calquera modificacién das condiciéns tidas en
conta para a concesion da subvencion, asi como dos compromisos e obrigas asumidas e, de
ser o caso, a obtencién concorrente de subvencidns ou axudas para a mesma finalidade
procedentes de calquera Administracién ou ente publico nacional ou internacional. Esta
comunicacidon deberd efectuarse tan pronto como se cofieza e, en todo caso, con
anterioridade & xustificaciéon da aplicacién dos fondos recibidos.

g) Reintegrar a subvencién percibida no caso de incumprimento das condicidns establecidas
para a sua concesion.

h) Subministrar & Secretaria Xeral da Igualdade, en virtude do disposto no artigo 4 da Lei
1/2016, do 18 de xaneiro, de transparencia e bo goberno, previo requirimento, toda a
informacioén necesaria para o cumprimento pola Conselleria de Promocién do Emprego e
Igualdade, das obrigas previstas no Titulo | da citada lei. O incumprimento desta obriga
determinara, se é o caso, a imposicién das multas coercitivas previstas no numero 4 do
citado artigo.

i) Tratar dun xeito confidencial toda a informacién recibida directa ou indirectamente e a non
utilizar ningun dato desa informacién de maneira distinta ao obxecto do presente convenio.
Asi mesmo queda obrigado a manter de forma confidencial e a non revelar ningin dato da
informacién cofiecida sen o consentimento previo da Secretaria Xeral da Igualdade.

j) As demais obrigas previstas no artigo 11 da Lei 9/2007, do 13 de xufio.

A Conselleria de Promocion do Emprego e Igualdade, a través da Secretaria Xeral da
Igualdade, comprométese a colaborar no financiamento do custe das actuacions previstas a
través do outorgamento dunha subvencion polo importe establecido na clausula terceira.

NOVENA.- COMPATIBILIDADE

Esta axuda é incompatible coa obtencién doutras subvencions, axudas, ingresos ou recursos
doutras entidades para a mesma finalidade procedentes de calquera Administracion ou
entes publicos ou privados, nacionais, da Unidn Europea ou de organismos internacionais.

DECIMA.- VIXENCIA

O presente convenio terd vixencia dende a data da sua sinatura ata o 31 de decembro de
2022.

DECIMO PRIMEIRA.- INEXISTENCIA DE RELACION LABORAL

A subscricién do presente convenio non implicara relacidon laboral ou de calquera outra
natureza entre as persoas ou profesionais que desenvolvan as acciéns que constitien o seu
obxecto e a Conselleria de Promocién do Emprego e Igualdade (Secretaria Xeral da
Igualdade) de tal xeito que, por este concepto, non se lle podera esixir a este departamento
ningunha responsabilidade directa nin subsidiaria.

A axuda concedida ao amparo deste convenio podera ser obxecto de modificacién,
revogacion ou reintegro, xunto cos xuros de demora, cando concorran as circunstancias
previstas na Lei 9/2007, do 13 de xufio, de subvenciéns de Galicia, no Decreto 11/2009, do 8
de xaneiro, polo que se aproba o Regulamento da lei de subvenciéns de Galicia e na Lei
38/2003, do 17 novembro, xeral de subvencidns.

Ao abeiro do artigo 14.1n) da Lei 9/2007, do 13 de xuiio de subvencions de Galicia, os criterios
de graduacién dos posibles incumprimentos para determinar a cantidade a minorar ou
reintegrar seran os seguintes:

1. O incumprimento total dos fins para os que se concede a subvencién, da realizacién dos
gastos subvencionados ou da obriga da xustificacién dara lugar & perda do dereito ao cobro
ou, nNo seu caso ao reintegro da totalidade da axuda percibida.

2. Calquera outro incumprimento considerarase incumprimento dos fins para os que se
concedeu a axuda, da realizacién dos gastos subvencionables ou da obriga da xustificacion, e
dara lugar a perda do dereito ao cobramento ou, no seu caso, ao reintegro na porcentaxe
correspondente a inversion non efectuada ou non xustificada.

En caso de incumprimento do presente convenio, transgresidon na sua execucién ou
desestimento pola outra parte, procederase @ sua inmediata disolucién. Concorridos tales
supostos reintegrarase ao Tesouro da Xunta de Galicia as contias aboadas, cos xuros a que
dean lugar, de conformidade coa normativa autonémica de aplicaciéon e nos prazos mais
perentorios que esta dispuxese.

Sera causa de extincion deste Convenio
a) O incumprimento inxustificado, total ou parcial, dos compromisos establecidos.

b) O mutuo acordo, que deberd ser motivado e manifestado por escrito antes da
finalizacién do Convenio

C) A desaparicion das causas que motivaron a sinatura do Convenio.

De conformidade co disposto no artigo 31.4 da Lei 14/2013, do 26 de decembro, de
racionalizaciéon do sector publico autondmico, os convenios subscritos pola Administracion
xeral da Comunidade Auténoma e as entidades instrumentais do sector publico autondmico
poderan ser obxecto de modificacion cando tefian como finalidade o logro dos obxectivos de
estabilidade orzamentaria e sustentabilidade financeira.

DECIMO TERCEIRA.- PROTECCION DE DATOS

En cumprimento dos artigos 29 e 30 do Regulamento (UE) 2016/679 do Parlamento Europeo
e do Consello de 27 de abril de 2016 relativo & proteccion das persoas fisicas en canto ao
tratamento de datos persoais e a libre circulacion destes datos e polo que se derroga a

Directiva 95/46/CE (Regulamento Xeral de proteccion de datos), a entidade Caritas Diocesana
de Santiago de Compostela en calidade de encargado do tratamento, realizard actividades
de tratamento por conta da Conselleria de Promocion do Emprego e Igualdade(Secretaria
xeral da Igualdade) en calidade de Responsable do tratamento, respecto aos datos de
caracter persoal necesarios para a execucion do presente convenio.

Asi mesmo adaptaran as suas actuacions ao previsto na Lei Organica 3/2018, de 5 de
decembro, de Proteccidon de Datos Persoais e garantia dos dereitos dixitais, asi como nas
demais disposicions vixentes sobre a materia.

O tratamento de datos consistird nas actividades necesarias para xestionar o presente
convenio.

DECIMO CUARTA.- PUBLICIDADE

En cumprimento do disposto na Lei 1/2016, do 18 de xaneiro, de transparencia e bo goberno,
e no Decreto 126/2006, do 20 de xullo, polo que se regula o Rexistro de Convenios da Xunta
de Galicia, a Secretaria Xeral da Igualdade da Conselleria de Promocion do Emprego e
Igualdade , remitira os datos necesarios para a publicidade do convenio e informaran na
paxina web oficial da dita subscricién cos seguintes datos basicos: identificacion das partes
que interveien, importe do financiamento, data da sinatura, finalidade e periodo de vixencia.
A sinatura do convenio implica a autorizacidén expresa para o tratamento necesario dos datos
e a referida publicidade. As partes asinantes do convenio manifestan o seu consentimento
para que os datos persoais que constan neste convenio, asi coma o resto das especificaciéns
contidas no mesmo, poidan ser publicados no Portal da Transparencia e Goberno Aberto. Asi
mesmo de conformidade co Decreto 132/2006, do 27 de xullo, polo que se regulan os
rexistros publicos creados nos artigos 44 e 45 da Lei 7/2005, do 29 de decembro, a
Conselleria de Promocidon do Emprego e Igualdade publicarad no Diario Oficial de Galicia e na
sta paxina web oficial, a relaciéon das/dos beneficiarias/os e o importe das axudas concedidas
e incluird as sancidons que, como consecuencia delas, se puidesen impofier nos
correspondentes rexistros publicos. A sinatura do convenio leva implicito o consentimento
expreso da/o beneficiaria/o a favor da Administracion concedente, para o tratamento
necesario dos datos relevantes da axuda concedida e a sua publicidade.

Por outra banda, en cumprimento do disposto nos artigos 18 e 20.8 da Lei 38/2003, do 17 de
novembro, xeral de subvencidns, comunicarase a subscricion deste convenio & Base de Datos
Nacional de Subvencidns, que opera como sistema nacional de publicidade de subvencidns.

DECIMO QUINTA.- REXIME XURIDICO DO CONVENIO, SEGUIMENTO E CONTROL

Este convenio ten caracter administrativo rexéndose polas clausulas que nel se establecen e,
no seu defecto, polo disposto na Lei 9/2007, do 13 de xufio, de subvencidns de Galicia, o
Decreto 11/2009, do 8 de xaneiro que a desenvolve; na Lei 40/2015, do 1 de outubro, de
réxime xuridico do sector publico, pola Lei 39/2015, do 1 de outubro, do procedemento
administrativo comun das Administracions Publicas, e subsidiariamente, e para o caso de

plantexarse dubidas ou lagoas, polos principios da Lei 9/2017, de 8 de novembro, de
contratos do sector publico, pola que se transpofien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, de 26 de febreiro
de 2014.

En todo caso, o Convenio non se atopa comprendido en ningun dos contratos regulados pola
Lei 9/2017, de 8 de novembro, de contratos do sector publico.

As cuestidns litixiosas xurdidas da interpretacidn, desenvolvemento e aplicacién do convenio
seran resoltas pola Conselleria de Promocién do Emprego e Igualdade, pofiendo os seus
acordos fin & via administrativa. Contra estes acordos cabe interpofier recurso contencioso-
administrativo ante o Tribunal Superior de Xustiza de Galicia, de conformidade co disposto
na Lei 29/1998, do 13 de xullo, reguladora da xurisdiccién contencioso-administrativa.

Para o seguimento da sua execucidon ou cofiecemento de calquera cuestion sobre a sua
interpretacién, modificacién, resolucion ou efectos do mesmo que poidan xurdir, créase unha
comisién mixta, que estard integrada por:

- Pola Conselleria de Promocion do Emprego e Igualdade: A secretaria xeral da
Igualdade, que podera dispor que a substitia algun/ha funcionario/a desa Secretaria.

- Por Cdritas Diocesana de Santiago de Compostela, o seu representante e/ou persoa
que este dispofa para que a substitua.

E, en proba de conformidade cos termos do convenio, as partes comparecentes asinan este
convenio.

A CONSELLEIRA DE PROMOCION DO O REPRESENTANTE DE CARITAS
EMPREGO E IGUALDADE DIOCESANA DE SANTIAGO DE
COMPOSTELA
M? Jesus Lorenzana Somoza José Anuncio Mourifio Ranod

